
dengen itoe aer thee. Dengen perlahan Hee Pat poenja rintihan djadi koerangan, dan achir-achir ia mendjadi poeles.

Tjeng Sian sapandjang itoe waktoe tida bitjars apa apa , kerna ialagi berpikir dengen keras. Ia pikirken prihal itoe tetamoe malem jang maboer dain mengilang ka djaeroesan barat, apatah ia itoe tinggal di soeatoe tempat daiemf itoe djoeroesan? Kaloe betoel Boe Beng Hiap Kek tinggal di itoe djoeroesan, tida soesah boeat ia tjari sampe katemoe tapi kaloe soeda katemoe, apatah ia sanggoep bertanding padanja? Djangan kata Boe Beng Hiap Kek tida paham ilmoe pedang resia, sedeng ia itoe poenja ilmoe silat sadja, ia rasaken terpaoetnja terlaloe djaoeh, hal mana soeda berboekti dengen itoe hal jang baroesan terdjadi satoe kali kena ditioep sadja, ia lantes kadjoengkel seperti salembar daon kering disapoe angin toefan.

Achirnja ia ambil poetoesan lebih baek ia menoenggoe doeloe sampe ia soeda bisa oendang iapoenja soesiok, sebab kaloe sekarang ia pergi mentjari, taro kata bisa dikatemoeken djoega, sama sekali ia tida bisa berboeat satoe apa. Salaennja itoe, masih belon tentoe jang Boe Beng Hiap Kek poenja tempat tinggal di djoeroesan barat, sebab siapa taoe kaloe ia sengadja djalan ka itoe djoeroesan, tapi kamoedian balik lagi ka laen djoeroesan, soepaja orang tida bisa taoe dimana tapoenja tempat tinggal.

Di pagi jang brikoetnja, sabelonnja langit mendjadi terang, Hee Pat dengen tergotong dalem satoe djoli dibawa poelang ka Thay-swee-tjhung, dengen diiringken oleh Tjeng Sian Hweeshio dan Tjhio Goan Beng. Oleh kerna Tjeng Sian Hweeshio ingin salekas-lekasnja bertemoe sama iapoenja soesiok di Hoet-nia, jang letaknja doearatoes lie lebih dari Tjoantjioe,

